Muotka nammaduvvon Romssa ja Finnmárkku boazodoalu regionála plána stivrenjovkui 
Silje Karine Muotka lea nammaduvvon stivrenjovkui mii galgá bargat regionála plánain Romssa ja Finnmárkku boazodoalus.
Boazodoalu regionála plána galgá plánaprográmma mielde hábmet guhkitáigge ja ollislaš plána ekologalaš, ekonomalaš ja kultuvrralaččat ceavzilis boazodollui Romssas ja Finnmárkkus, mas boazodoalu areálat ja ealáhusa ovdánahttindárbu vuođustuvvon sámi kultuvrras, árbevieruin ja boaresvieruin sihkkarastojuvvojit, seammás go boazodoalu vuhtiiváldin vihkkedallojuvvo eará servodatberoštumiid ektui. Romssa boazodoalu regionála plánaprográmma mearriduvvui guovvamánu 27.b. 2019, mearriduvvon plánaprográmma lea hábmejuvvon plána- ja huksenlága § 4-1 mielde. 
Maŋŋil Romssa ja Finnmárkku ovttastahttima, de leat dahkkon soames organisatoralaš rievdadusat mat váikkuhit dán bargui, ja lea danin leamaš dárbu ođđa nammademiide. Ovdal dáhpáhuvve nammadeamit hálddahusdásis, muhto rievdadusat mielddisbukte ahte fylkkasuohkan árvvoštalai ahte sidjiide lea eanet heivvolaš politihkalaš ovddastemiin dán stivrenjoavkkus.  

